
ЗАХИДАЛ 71

	 

	НЭР СҮРИЙН ЭСРЭГ ТЭМЦЭЛ

	 

	1932 оны зургаадугаар сарын 30

	 

	Европт болсон шашны мөргөлдөөнүүдийн тухай сунжирсан яриа чамайг уйдаахад хүрэх вий гэж би айнам. Гэвч орчин үеийн Европ яаж хөгжиж ирснийг харуулж байгаа учраас түүнийг ярих нь чухал юм. Европыг ойлгон мэдэхэд энэ нь бидэнд туслах болно. Арван дөрөвдүгээр зууны үе, хожим Европт болж байсны нь бид ажигласан шашны эрх чөлөөний төлөө тэмцэл, мөн түүнээс хожим эхэлсэн улс төрийн эрх чөлөөний төлөө тэмцэл бол нэг л тэмцлийн хоёр тал билээ. Энэ бол нэр хүндийн эсрэг тэмцэл байсан юм. Ариун Ромын эзэнт гүрэн ч, папын дэглэм ч адилхан хэмжээгүй эрхт ёсыг төлөөлж хүний оюун санааг хүчээр нухчин дарахыг хичээж байв. Эзэн хаан «бурхан шүтээн» шиг хүчтэй, папууд түүнээс ч илүү эрх дархтай байж, түүнд хэн ч эргэлзэх ёсгүй буюу дээдсийн тушаалд хэн ч захирагдахгүй байх эрхгүй байв. 

	Дуулгавартай сонсохыг дээд зэргийн сайн үйлс мөн гэж үзэх, бодож санаснаа хэлэхийг ч нүгэлд тооцно. Тийм болохоор сохроор даган бишрэх ба чөлөөт байдлын хооронд мундраа гарах нь зайлшгүй зүйн хэрэг байв. Европт олон зуун жилийн туршид шүтэх эрх чөлөөний төлөө, хожим нь улс төрийн эрх чөлөөний төлөө хүчит тэмцэл өрнөж байв. Хувь заяа олон янзаар муугаар эргэж, асар их зовж зүдэрсний эцэст мэдэгдэм амжилт олжээ. Гэвч эрх чөлөөтэй байх гэсэн хүслэндээ хүрлээ гэж хүмүүс баяр хөөр болж байсан яг тэр үед тэд алдаа хийснээ ухаарах болжээ. Эдийн засгийн талаар эрх чөлөөгүй байсан цагт, ядуу зүдүү байдал байсаар байсан цагт эрх чөлөөтэй байна гэж санашгүй юм. Өлссөн хүнийг эрх чөлөөтэй байна гэж хэлнэ гэдэг бол түүнийг доромжилсон хэрэг мөн. Тийм учраас дараачийн алхам нь эдийн засгийн талаар эрх чөлөөтэй болохын төлөө тэмцэл бөгөөд энэ тэмцэл одоо дэлхий дахины хэмжээгээр явагдаж байна. Зөвхөн нэг л орон бүх ард түмэндээ эдийн засгийн эрх чөлөө олгосон гэж хэлж болох байна, энэ бол Орос орон буюу бүр тодруулж хэлбэл Зөвлөлт Холбоот Улс билээ. 

	Энэтхэгт шүтэх бишрэх эрх чөлөөний төлөө тэмцэх гэж байсангүй, учир нь бүр эрт дээр үеэс эхлэн тэгж шүтэх бишрэхийг хэнд ч хориглож байгаагүй ажээ. Хүмүүс юу дуртайгаа шүтэж тэднийг тэг ингэ гэж юунд ч албаддаггүй байв. Мод шийдэм, гал мэсийн аргаар биш, харин батлах, ойлгуулах замаар хүмүүсийн оюун санааг эзэмдэж иржээ. Хэдийгээр албадах, хүчирхийлэх явдал зарим наг талаар гардаг байсан ч гэсэн эртний арийн ёсонд шүтэх бишрэх эрхийг хүлээн зөвшөөрдөг байжээ. Түүний үр дүн нь хэдийгээр хачирхалтай санагдаж болох боловч сайн юманд хүргэсэнгүй. Онолын хувьд эрх чөлөөтэй байна гэж итгэж заншсан хүмүүс энэ талаар сэтгэл амарлингуй суух болж улмаар мөхөн доройтож буй шашны зан үйл, ёс горим, мухар сүсэгт улам бүр төөрөлдөх болсон байна. Хүмүүсийн шашин шүтэх үзэл санаа улам лавширч, тэгснээр бүр гэдрэг ухран шашны нэр хүндэд автан түүний боол болон хувирчээ. 

	Энэ бол Ромын пап буюу ямар нэгэн өөр хүний нэр хүнд байсангүй. Энэ бол ариун судар, шашны зан үйл, ёсорхлын нэр хүнд байв. Тийнхүү бид шүтэх

	бишрэх эрх чөлөө гэж ярин түүнийг эзэмшиж байгаа гэж бахархаж байлаа ч гэсэн хэрэг дээрээ тийм байдалтай байж чадаагүй манайхны эртний ном судар, зан үйлээс шингээж авсан үзэл санаанд хүлэгдсэн байв. Нэр сүр биднийг ноёрхож бидний оюун ухааныг захиран байлаа. Заримдаа бидний биеийг ороон байдаг гинж бол үнэхээр муу зүйл, гэвч бидний оюун ухааныг хүлж багласан үл үзэгдэх гинж болох үзэл санаа, хоосон итгэлийн гинж түүнээс ч муу зүйл юм. Бид түүнийг өөрсдөө бий болгож тийм гинж бийг бид заримдаа тэр болгон ухаардаггүй ч гэсэн тэр гинж биднийг аюултай муухайгаар баглаж авсан байдаг. 

	Лалын шашин байлдан дагуулагчийн ёсоор Энэтхэгт орж ирснээр шашны талаар албадах хандлагыг бий болгосон юм. Уг тэмцэл хэрэг дээрээ ялагч ба ялагдагчийн хоорондын улс төрийн тэмцлийн шинжтэй боловч шашнаар халхавчлагдан шашны талаар мөрдөн хавчих явдал ч үе үе гардаг байв. Гэхдээ ислам өөрөө тэгж мөрдөн хавчих ажил хийж байсан гэж бодвол буруу болно. 1610 онд үлдсэн арабчуудынхаа хамт Испаниас хөөгдсөн лалын шашинтан нэгэн испани хүний хэлсэн сонирхолтой үг байдаг. Тэр эрлэгийн хуулийг эсэргүүцэж байгаагаа илэрхийлэн хэлэхдээ: «Манай ялагч эцэг өвгөд христосыг мэдэлдээ авсан байсан үедээ Испанид христосын үндсийг таслах гэж хэзээ нэгэн цагт оролдож байсан гэж үү? Танай эцэг өвгөд шашныхаа гинжинд хүлэгдэн зан үйлээ чөлөөтэй хийж байхад чинь манай эцэг өвгөд хүлцэнгүй хандаж байгаагүй гэж үү? Өөр шашин шүтэхийг хүчээр болиулах зарим нэг оролдлого хийж байсан нь тун ховор тул тэр тухай санаанд хадгалагдан үлдсэн юм юу ч байхгүй. Аллах тэнгэрээс үл аюун лалын шашинтны ариун нэр төрд тэрс явдал үйлдэн ариун ном, лалын суртаалд эрс харшилсан нүгэл үйлдсэн хүмүүсийг ч тэд хүлцэн өршөөдөг байсан юм. 

	Та нар эрлэгийн хууль гаргалаа ч гэсэн бид цуст аллага хүчээр үйлдэж шүтлэгийн асуудлаар ялгаатай үзэл баримталлаа гэж хүмүүсийг буруутгаж огтхон ч болохгүй. Манай шашныг даган биширсэн хүн бүхэнд бидний хаалга ямагт нээлттэй, харин хүмүүсийн шүтэх эрхийг хүчээр дарахыг манай Ариун Судар хэзээ ч зөвшөөрөхгүй» гэсэн байлаа. 

	Тийнхүү Европ биднийг гүйцэн ирж, дараа нь олон олон тулалдаан болсны эцэст шашны ёс журам тогтоох талаар биднээс түрүүлээд байх үед энэтхэгийн амьдралд хэвшсэн шашны хүлцэнгүй үзэл, чөлөөтэй шүтэх бишрэх явдал зарим талаар биднээс холдон хөндийрчээ. Одоо Энэтхэгт шашны бүлгүүдийн хооронд мөргөлдөөн болж Энэтхэгүүд ба лалынхан хоорондоо муудалцан бие биеэ алж талж байна. Энэ бол зарим орон нутагт болж буй тохиолдлын чанартай мөргөлдөөн юм. Бидний жинхэнэ эрх ашиг нийтлэг учраас бид ихэнхдээ энэ дэлхий дээр эвтэй найртай амьдран байна. Шашнаас болж ах дүү нарынхаа эсрэг алалдана гэдэг энэтхэгчүүдийн хувьд ч, лалынхны хувьд ч шившиг мөн. Бид үүнийг эцэс болгох ёстой, тэгэх ч болно. Тэгэхдээ хамгийн гол нь шашны нэрээр биднийг гинжлэн барьж байгаа зан үйл, ёс журам мухар сүсгийн төөрөгдүүлэгч үзэл суртлаас ангижрах явдал л байгаа юм. 

	Шашны талаар хүлцэнгүй ханддаг байсны нэгэн адил Энэтхэгт улс төрийн эрх чөлөөний асуудал ч аятайхан эхэлсэн юм. Манайд тосгоны бүгд найрамдах засгууд тогтож, хаант засгийг эхэн үедээ хязгаарлагдмал эрхтэй гэж үзэж байсныг санагтун. Тэр үед Европт хаад бурхан шиг эрхтэй байсантай адил тийм зүйл манайд огт байгаагүй. Манай төрийн байгууламж нийтдээ тосгоны чөлөөт байдал дээр суурилж байсан болохоор хэн хаан байх нь хэнд ч падгүй зүйл байв. Тэд орон нутагтаа л эрх чөлөөтэй байсан хойно дээр, хэн эзэн байх нь ямар хамаа байна? Гэвч энэ бол аюултай бөгөөд тэнэг бодол байв. Яваандаа дээр суусан эзэн байр сууриа бэхжүүлж, тосгоны эрх чөлөөт байдалд халдах болжээ. Тэг тэгсээр манайд хэмжээгүй эрхт хаант ёс тогтож, тосгоны өөрөө засах ёс арилан дээрээс доор хүртэл эрх чөлөө гэгч юм юу ч үгүй болжээ. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

	Хх 13,25 Хнх 22,26 Тх 20,85 

	Үнэ 5 төг 10 мөн

	 

	Улсын Хэвлэлийн Газар. 

	Улаанбаатар Элдэв˗ Очирын гудамж, 7.

	 

	Д. Сүхбаатарын нэрэмжит Хэвлэлийн комбинатад хэвлэв. 

	Улаанбаатар, Сүхбаатарын талбай, 6.

